
Ez da erraza izan liburuki hau eta aurrekoa egitea, batez 
ere, aukeratu egin behar izan ditudalako gertaerak eta 
gaiak; eta batzuk aukeratzean gainontzekoak bazter-

tu. 316 orrialde, asko izanda ere, gutxi dira! Nire pena horixe 
da, esan gabe utziko ditudala hainbat gai. 

Alabaina saski-naski atal honi esker kondenatu batzuk 
salbatuko ditut, behintzat aipamenentxoa izango dute. Hori 
bai, totum revolutum.

Gerra eta gerraostea gogorrak izan ziren, artista barik ge-
ratu ginen: Julian Tellaetxe eta Julian Ibañez de Aldekoa 
atzerriratu egin ziren eta Angel Garavilla Bartzelonara joan 
zen. Ez zuten ondorengorik utzi. Kanpokoak erakartzeko 
ere ez ginen gauza: Pérez Castro, Haes, Rivera edota Soro-
llaren tamainako artistak Lekeitiora etortzen ziren garaiak 
ez ziren bueltatuko. Baina geure “artista(txoak)” genituen, 
esaterako Joseba Astegia, Periko Astegiaren semea. Ho-
rren kuadrila-marrazkiak, karikaturak hobe esan, sasoi ba-
tean modan egon ziren. 

Frankismo garaia islatzen duten hiru momentu edota 
gertaera aukeratu ditut: (1938-10-1),  Bilbon urriaren 1ean 
dantzatu zen Kaxarranka Franco estatu buru izendatu zen 
eguna gogoratu eta ospatzeko; (1965-8-27), Don Juan, 
emeritoaren aita, Lekeitiora Giralda yatean etorri zen egu-
na, besteak beste Santi jatetxean bapo-bapo bazkaltzera 
eta (1968-5-5), Manuel Fraga, orduan Turismo ministroa, 
Lekeitiora etorri zen eguna. Ez zena sekula etorri Franco 
izan zen, emaztea, Pilar, berriz bai (1958 eta 1961ean esa-
terako).

Baina bazegoen diktadura bete-betean, 1960an, Lekeitio-
ko Amaren koronazio egunean, paskinak banatzen zituenik 
ere, Ez dogu nai erderarik/ Euzkera dogu naiko... 

60. hamarkadakoak dira euskal berpizkunde kulturala-
ren lehen urratsak Lekeition (64an ikastola, urte berean 
Azkueren omenaldia (horren barruan euskara katedraren 
ofizialtzea eta euskal ezkontza), 66an bertsolari txapelketa 
(Bizkaiko txapelketako finalerdia), 67an gerra osteko lehen 

Joseba Astegiaren marrazkia

Saski Naski

jai-programa elebiduna…). Itxas-Soinua abesbatza 1972an 
sortu zen eta urte oparoak izan zituen..., han ibili nintzen ni 
neu ere, ez dakit kantatzen ala desafinatzen. 

Kirolzaleek ez didate barkatuko, kanpoan utzi ditut ordu-
ko izarrak. Gabika txirrindularia ez zela lekeitiarra argudia 
dezaket baina Mendieta eta Gallastegirekin ez dit balio ai-
tzakiak. 

Bitxikeria batzuk ere salbatu nahi izan ditut. 
1947an Las inquietudes de Shanti Andia pelikulak Lekei-

tio erakutsi zuen baina ez zen berton filmatutako pelikula 
bakarra izan. 1957an Y eligió el infierno pelikulak Lekeitio 
Alemaniako herri bihurtu zuen. Ez ziren film txarrak, ez bata 
ez bestea. 

Hor agertzen den barraka ere ez da makala, orduko Dra-
gon Khan. Ez nintzateke hara gora igoko! Noizkoa ote da? 
50eko hamarraldi amaierakoa?

Nazioarteko politikak ere arduratzen gintuen. Lekeitio-
ko artxiboan, kontu artean, edozer ager daiteke, esaterako 
John Fitzgerald Kennedyren alde ateratako hileta-mezaren 
faktura, (1963). Harrigarria! Zer izan zen haren erahilketa... 
Primera extra-ko hileta egin zitzaion, non eta Lekeition, 
900 pezetakoa!

Estatu Batuetatik dator Ripleyren Believe it or not ere 
(1961). Guiness Records-en antzean, gauza harrigarri eta bi-
txiez arduratzen zen —eta da—, baina nola sinetsiko ditugu 
han esandakoak kaxarrankari buruz esaten duena irakurri 
eta gero! 

The dance that covers 3 miles!

A fisherman in the village of Lekeitio, Spain, as a ceremony to assure 
prosperous fishing has danced on a wooden chest carried by 6 men each 
June 29th for the past 300 years. If the dancer rests before the chest has 
been carried 3 miles he must be dumped into the sea.

No comment! (Ipar) Amerikarrek dena bihurtzen dute 
espektakulu!

D
on Juan de Borbón y Battenberg Lekeition, 1965-8-27/El C

orreo Español, 1965-8-29

 Itxas-Soinua abesbatza, El Correo Español, 1973-5-10

Fraga Iribarne ministroa Lekeition, 1968-5-5

  Mendieta pilotaría, El Correo Español, 1953-12-17  

  Lekeitioko orduko Dragon Khan  

  "Espainiako itzulia" portuko adokinak probatzen/El Correo Español, 1962-5-18  

  Kennedy presidentearen aldeko hileta meza faktura,                          
  LUA/Udal Kontuak, 1963  



  Ripley's Believe or not (Kaxarranka), 1961?  

  "Y eligió el infierno" pelikularen fotograma, 1957  


